
Տեղեկանք - հիմնավորում

    1. Որոշման ընդունման  անհրաժեշտությունը (նպատակը)

   ««ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հա​յաս​տանի Հանրապետության կառա​վա​րու​թյան որոշման ընդունումը պայմա​նա​վոր​ված է հայկական ինքնատիպ մշակութային ժառանգությունը Իտալիայի Հանրապետության համաշխարհային ճանաչում ունեցող Հռոմ քաղաքի Բրասկի թանգարանին հարող հրա​պարակում ցուցադրելու   միջոցով միջազգային հանրությանը մեկ տարուց ավելի ժամկետով ներկայացնելու անհրաժեշտությամբ: 

1.1. Ներկա վիճակը և առկա խնդիրները
   Մոտ  տասն ամիս է մշակութային արժեքը ցուցադրվում է  Հռոմի Բրասկի թանգարանին հարող հրապարակում և Հայկական տպագրության 500-ամյակի միջոցառումների շրջանակում   արդեն դարձել է նշանակալից երևույթ Հռոմում:  

    Աշխարհի բոլոր կողմերից բազմահազար այցելուներ հնարավորություն են ունենում  ծա​նոթանալու ոչ միայն թանգարանի հավաքածուներին,  այլև դիտելու հայ մշակութային ժառանգության այնպիսի մի մշակութային արժեքի, որը  կարող է էական դեր ունենալ հայ մշակույ​թի հանրահռչակման  գործում` ապահովելով  հայ մշակույթի անընդմեջ առկայությունը  համաշխարհային գանձարանում:

     1.2. Առկա խնդիրների առաջարկվող լուծումները

          Մշակութային արժեքի այս նմուշի առկայության ժամկետի երկարա​ձգումը կնպաստի հայ մշակությի  հանրահռչակմանը: 

2. Կարգավորման առարկան

     Որոշման ընդունումը պայմանավորված է Հայաստանի Հանրապետության  մաքսային օրենսգրքի պահանջներով:

3.  Ակնկալվող արդյունքը
     Հռոմի Բրասկի թանգարանին հարող հրապարակում հայ մշակույթի արժեքի առկայությունը կնպաստի հայ մշակույթի նկատմամբ հետաքրքրության ավելացմանը և կխթանի մեր երկիրը տեսնել ցանկացողների քանակի աճին: 

